
Kull bniedem jixtieq ikun ferhan. F’kull bniedem hemm I-ghatx biex ikun ferhan.
Ghalina li nemmnu *Gesu Kristu, il-fidi hija ghajn ta’ ferh; permezz tal-fidi n-Nisrani
mhux biss huwa mlibbes bil-gmiel imma ghandu qawwa li jsebbah madwaru.

Imma fl-istess hin hawn hafna dieqa fina u madwarna. Mhumiex ftit dawk il-bnedmin li
ghandhom galbhom mimlija bid-dwejjaq. Uhud mill-familji taghna huma miflugin u
niegsa mill-ferh. Is-so¢jeta taghna hija dizordinata forsi wkoll ghax tixtieq tfittex il-ferh
imma qed tfittex mezzi li ma jipprovdux il-ferh li jibqa’.

Fil-fehma tieghi hemm tliet motivi ghaliex il-ferh huwa nieqes.

Hemm dawk li jbatu minhabba pressjoni qawwija tas-sens tal-htija. Dawn la jafu ghand
min ser jirrikorru biex jghinhom inehhu 1-piz tal-htija u anqas ma jafu lil min jistghu
jitolbu I-mahfra li taghmilhom hielsa.

Imbaghad hemm dawk i huma mhawdin dwar x’inhi s-sewwa, x’inhu t-tajjeb u I-hazin,
u allura hafna drabi jsibu ruhhom ghaddejjin minn sitwazzjoni hazina ghal ohra aghar.
I1-hajja taghhom hija sensiela ta’ ghazliet u dec¢izjonijiet zbaljati.

Hemm ukoll dawk li jaghzlu 1i jikkoabitaw mad-dnub, li huwa l-kawza tad-dwejjaq
kollha. Id-dnub jisraq il-ferh mill-qlub umana. Sfortunatament hawn min ma jridx
jisma’ bid-dnub!

Illum gejna proprju hdejn I-iSptar Generali taghna l-ewwel nett b’sens ta’ rispett lejn
hutna li jinsabu rikoverati fl-isptar u lejn dawk 1i jikkurawhom; imma wkoll gejna hawn
ghax nemmnu li l-isptar huwa sinjal qawwi li jfakkarna li barra li hawn dawk li
ghandhom il-mard tal-gisem, fostna hawn sptar iehor li huwa mghammar minn
bnedmin midruba b’mard 1i jolqot il-hajja interjuri. Jekk fis-socjeta taghna hemm
atttenzjoni biex ninvestu halli nikkuraw il-mard fiziku — li hija xi haga tajba li
nehtieguha biex ikollna kura tajba — , dagstant iehor ghandna nkunu attenti biex insibu
r-rimedji biex ninvestu halli nfejqu lill-bniedem mill-mard spiritwali u morali. Dan
naghmluh halli 1-bniedem ikun ferhan.

Illejla mxejna u qeghdin naduraw lil Kristu Msallab ghaliex ahna nemmnu li Gesu
msallab huwa t-twegiba li jaghti Alla lill-bniedem ta’ kull Zmien. Kristu msallab huwa
dak li ghalkemm kien bla dnub, Alla ghamlu dnub ghalina — Hu 1li ma kellhux dnub
garrab il-konsegwenzi tal-ghazliet hziena taghna u refa’ fuq spallejh id-dnub ta’ kull
wiehed u wahda minna. Fl-istess waqt, Gesu msallab huwa 1-Bxara t-Tajba li hemm
bzonn nisimghu.



Kif grajna f"wahda mis-siltiet tal-lejla: “Bil-griehi tieghu huwa kisbilna 1-fejqan” (Is.
53,5). Iva, huwa kemm hu tqil, ohxon u ikrah id-dnub taghna, dan Kristu msallab, il-
Feddej taghna, hallas ghalina. Huwa kisser il-ktajjen tad-dnub. Gesu kisbilna 1-mahfra
li ahna ghadna bzonn minghand il-Missier. Kristu msallab huwa dak 1i jirrikon¢iljana
mal-Missier u bejnietna. Kristu msallab ged jghidilna sa fejn twassal 1-imhabba vera:
dik I-imhabba 1i wasslitu biex jinghata kollu kemm hu lill-Missier u kollu kemm hu lil
kull wiehed u wahda minna.

Ahna nixtiequ nghinu lill-bniedem — li gustament ghandu jkun ferhan — biex jilga’ din
il-Bxara t-Tajba. Ahna nixtiequ li 1-bniedem jaghmel esperjenza tal-mewt u I-qawmien
ta’ Kristu. [llum f’Jum il-Mulej il-komunita Nisranija tingabar biex ti¢¢elebra 1-hajja li
kisbilna Kristu. Kien proprju bhal-lejla, wara 1i Kristu gam mill-mewt, 1i hu deher lill-
appostli biex jaghtihom missjoni u setgha partikulari biex jahfru d-dnubiet.

Ghalhekk, ahna niehdu sehem fil-missjoni li ghandha 1-Knisja li b’kuragg ixxandar
mhux biss li d-dnub, kull dnub — anke dak legalizzat — , m’ghandux ¢ittadinanza fostna,
imma wkoll li Kristu, bis-sagrament tar-rikonc¢iljazzjoni, hekk imsejjah is-sagrament
tal-ferh, iridna naghmlu l-esperjenza ta’ Dak 1i jghidilha x’inhu s-sewwa u ta’ Dak li
jaghti 1-helsien veru. Hekk ahna mhux biss nistghu ngarrbu l-esperjenza tal-grazzja ta’
Alla, imma nkunu kapaci biex din il-grazzja nghadduha lill-ohrajn billi ahna stess
nhobbu iktar, nahfru iktar u nahdmu iktar biex inkunu familja u so¢jeta rikonciljata.

Nifirhu ghaliex Kristu msallab huwa ghalina I-muftieh biex kull wiehed u wahda minna
jissodisfa dak il-ferh li jixtieq. Inqawwu qalbna ghaliex bhala Knisja prezenti f’kull
familja u f’kull rokna tat-territorju taghna, ahna nistghu nghinu lil hatna biex jghozzu 1-
istat tal-grazzja t’ Alla u hekk qalbhom tfawwar bil-ferh.



